ԱՄՓՈՓԱԹԵՐԹ

««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՆՏԱՌԱՅԻՆ ՕՐԵՆՍԳՐՔՈՒՄ» ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ԵՎ «ՎԱՐՉԱԿԱՆ ԻՐԱՎԱԽԱԽՏՈՒՄՆԵՐԻ ՎԵՐԱԲԵՐՅԱԼ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՍԳՐՔՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՆԵՐԻ
 ՆԱԽԱԳԾԵՐԻ ՎԵՐԱԲԵՐՅԱԼ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ, ԴՐԱՆՑ ԸՆԴՈՒՆՄԱՆ ԿԱՄ ՉԸՆԴՈՒՆՄԱՆ ՎԵՐԱԲԵՐՅԱԼ (ՀՀ վարչապետի 15.07.2015 թվականի թիվ 02/24.6/12209-15 հանձնարարական)
	հ/հ
	Առարկությունը, առաջարկության հեղինակը¸ գրության ստացման ամսաթիվը, գրության համարը
	Առարկություն, առաջարկության բովանդակությունը
	Եզրակացություն
	Կատարված փոփոխությունները

	1.
	ՀՀ գյուղատնտեսության նախարարություն
22.07.2015

ԱԿ/ԱրՊ/4895-15

	1.«Հայաստանի Հանրապետության անտառային օրենսգրքում փոփոխություններ կատարելու մասին» ՀՀ օրենքի նախագծի վերաբերյալ ներկայացվում են հետևյալ առաջարկությունները.

1. Նախագծից հանել 1-ին, 2-րդ,  և 3-րդ հոդվածները, հաշվի առնելով, որ առանց անտառային տոմսի ոչ բնափայտային անտառանյութի անսահմանափակ և չկարգավորված օգտագործման արդյունքում կարող են վնաս պատճառել անտառային կենսաբազմազանությանը, այդ թվում նաև ՀՀ Կարմիր գրքում գրանցված բույսերի և կենդանիների հազվագյուտ և անհետացման եզրին գտնվող տեսակներին,
2. Նախագծի 4-րդ հոդվածի վերաբերյալ հարկ է նշել, որ անտառավերականգնման,  միջանկյալ (խնամքի) և սանիտարական հատումներն անտառատնտեսական աշխատանքներ են: ՀՀ անտառային օրենսգրքի 55-րդ հոդվածում թվարկված են բոլոր այն աշխատանքները, որոնք անտառատնտեսական նշանակություն ունեն: Հետևաբար անհրաժեշտ է 4-րդ հոդվածը հանել:
	1.Չի ընդունվել:

ՀՀ կառավարության աշխատակազմի 

«Օրենսդրության կարգավորման

ազգային կենտրոն» ՊՀ-ի (այսուհետ՝ ՕԿԱԿ) դիրքորոշումը Օրենքի նախագծում անտառային տոմսերի և դրանց հիմքը կազմող պայմանագրերի պահանջի հանման հարցում՝ անփոփոխ է: 
2. Ընդունվել է:

Ինչ վերաբերում է դիտողության 2-րդ կետին, ապա Օրենսգրքի 55-րդ հոդվածից, որը վերաբերում է անտառատնտեսական աշխատանքների կատարման պայմանագրին (այլ ոչ, թե պարզապես թվարկվում են այդ աշխատանքները),  հանվել են միայն (նախագծի 4-րդ հոդված) այն անտառատնտեսական աշխատանքները, որոնց դեպքում հատումներ են նախատեսվում, այսինքն՝   անտառավերականգնումը, միջանկյալ (խնամքի) և սանիտարական հատումները, քանի որ այս տեսակի անտառատնտեսական աշխատանքները իրականացվում են անտառահատման տոմսի դուրս գրմամբ և պայմանագրի կարիք այլևս չունեն, ինչը չի տարածվում նույն հոդվածով ներկայացված այլ անտառատնտեսական աշխատանքներին, օրինակ՝ անտառապատմանը:
	Նախագծում կատարվել է  համապատասխան փոփոխություն: Նոր խմբագրությամբ Օրենսգրքի 55-րդ հոդվածից են հանվել  են «անտառավերականգման» բառերը՝ բացառելու համար դրա բոլոր դեպքերը:

	
	ՀՀ բնապահպանության նախարարություն

23.07.2015
043/23871-15  
	Առաջարկություններ և առարկություններ չկան:
	
	

	2.
	ՀՀ արդարադատության նախարարություն

18.07.2015
035/23346-15
	1. Անդրադառնալով առաջարկվող փոփոխությանը՝ հարկ ենք համարում մատնանշել, որ նախագծերին կից ներկայացված հիմնավորման մեջ նշվում է, որ ֆիզիկական անձանց անտառօգտագործման թույլտվությունը լիարժեք չի ծառայում իր նպատակին, քանի որ սահմանված չեն հսկման հստակ մեխանիզմներ և անտառապահերը, ովքեր պատասխանատու են անտառօգտագործման գործունեության հսկման համար թույլ են տալիս տեղի բնակիչներին՝ առանց որևէ իրավունքի անսահմանափակ օգտվել անտառային պաշարներից՝ անձնական կարիքները հոգալու համար և դժվար է որոշել, թե արդյունագործական, թե անձնական նպատակներով են ոչ բնափայտային մթերումները կատարվում: Մինչդեռ՝ տվյալ պարագայում հսկման մեխանիզմների բացակայությունը անշուշտ չի կարող վկայել կարգավորող նորմի աննպատակահարմարության և անկատարության մասին՝ հաշվի առնելով այն հանգամանքը, որ անտառօգտագործման պայմանագրի և անտառային տոմսի բացակայության պայմաններում, ըստ էության նաև բացառելով օրենսդրության խախտման դեպքում պատասխանատվության առկայությունը, ոչ բնափայտային անտառանյութի անսահմանափակ և չկարգավորված օգտագործման արդյունքում կարող է վնաս պատճառվել անտառային կենսաբազմազանությանը: 

       Վերոգրյալի հիման վրա՝ գտնում ենք, որ նախագիծը լրացուցիչ հիմնավորման կարիք ունի:
2. Միաժամանակ հարկ ենք համարում նշել,  որ հաշվի առնելով Հայաստանի Հանրապետության Նախագահի 2012 թվականի հունիսի 30-ի «Հայաստանի Հանրապետության իրավական և դատական բարեփոխումների 2012-2016 թվականների ռազմավարական ծրագիրը և ծրագրից բխող միջոցառումների ցանկը հաստատելու մասին» N ՆԿ-96-Ա կարգադրության 2-րդ կետով հաստատված Հայաստանի Հանրապետության իրավական և դատական բարեփոխումների 2012-2016 թվականների ռազմավարական ծրագրից բխող միջոցառումների ցանկի 3.6.2.-րդ կետի պահանջը՝ ՀՀ արդարադատության նախարարության կողմից մշակման փուլում է գտնվում «Հայաստանի Հանրապետության վարչական իրավախախտումների օրենսգիրք» ՀՀ օրենքի նախագիծը, որը մոտակա ժամանակներում պետք է ներկայացվի շահագրգիռ մարմինների համաձայնեցմանը: Հետևաբար առաջարկում ենք ներկայացված նախագծերը քննարկել մեր կողմից մշակված նախագծի շրջանակներում:


	Հիմնավորման մեջ հիմք է ընդունվել ոչ միայն  հսկման մեխանիզմների բացակայությունը, այլ նաև այն փաստը, որ 2014 թվականի ընթացքում (դրան նախորդող ժամանակահատվածների համար հարցում չի կատարվել) անտառային տոմսի դուրս գրման անհրաժեշտություն չի առաջացել: Իսկ սա նշանակում է, որ տվյալ կարգավորող նորմը պահանջված և կիրառելի չէ:

2. Ընդունվել է ի գիտություն:
	


